
GOUVÈNÈ CUOMO AK CORNING INCORPORATED ANONSE GWO AGRANDISMAN NAN ENSTALASYON 

LI NAN ERWIN 

Agrandisman Enstalasyon Pwodui Lè Pwòp ap Kreye Anviwon 250 Djòb foultaym, yon Envestisman 

$250 Millyon Konpayi a 

 

Gouvènè Andrew M. Cuomo ak Corning Incorporated anonse jodi a Corning Incorporated pral envesti 

anviwon $250 milyon pou yon agrandisman 94.000 pye kare santral dyesèl li a nan Vil Erwin, Konte 

Steuben, sa kap kreye 250 djòb foultaym epi kenbe 500 pozisyon.  

 

Anons lan ki te fèt apre Konsèy Direktè Corning lan te fin apwouve pwojè ekspansyon envestisman an, 

pral pèmèt Corning ogmante kapasite fabrikasyon pwodui kontwòl emisyon dyezèl epi pral reponn 

demann kap ogmante pou pwojè kontwòl emisyon pwa lou.  

 

“Agrandisman ensalasyon an se yon bon nouvèl pou New York - yon testaman pou mendèv nivo 

monayal nou an ak yon lòt prèv kapasite nou pou fè konkirans pou djòb ak biznis nan monn lan,” te 

deklare Gouvènè Cuomo. “Nou kontan anpil Corning te deside fè yon envestiman enpòtan pou ogmante 

kapasite yo isit nan Erwin, epi nou pa ka tann pou wè yo devlopve epi pwospere nan rejyon an.” 

 

“Reglemantasyon pou pwa lou enpòtan nan peyi Lachin ak sou kontinan Ewòp ak pou machin ki pa ale 

sou wout ap rantre anvigè pandan de ane kap vini yo, sa ki kapab double demann lan pou pwodui sa yo 

disi lane 2017,” te deklare Mark Beck, visprezidan gwoup komèsyal tekonoloji anviwonmantal ak syans 

lavi Corning. “Envestisman sa yo nan kapasite fabrikasyon nou yo demontre angajman nou pou garanti 

yon apwovizyonman fyab pwodui dyezèl nouvèl jenerasyon pou kliyan nou yo nan lemonn antye pandan 

ane kap vini yo. Erwin se yon bon kote pou devlope djòb ak kapasite, epi n ap remèsye Gouvènè Cuomo 

pou sipò li nan fè agrandisman sa tounen yon reyalite.” 

 

Envestisman Corning pral ogmante kapasite nan enstalasyon Erwin Diesel tou pre Corning, ki fabrike 

sibstrat seramik gwo dimansyon ak filt pou konstriksyon motè kamyon dyezèl pwa lou ak ekipman 

agrikòl toupatou nan lemonn. Santral dyezèl li a nan Erwin te kòmanse fabrike sibstrat gwo dimansyon 

nan lane 2004 epi kounye a pwodui filt patikil pou aplikasyon pwa lou. Konpayi a fini de agrandisman 

enstalasyon jiska prezan pou koresponn ak kwasans mache mondyal la. 

Corning te di konsa depans sou pwojè $250 milyon dola a pral fèt pandan twa zan epi pa pral chanje 

depans envestiman konpayi a a te deja fè pou lane 2013 ak 2014. Dènye pwojè sa sipoze kòmanse 

fonksyone nan lane 2015 epi keye yon 250 nouvo pozisyon adisyonèl foultaym si demann mache a 

grandi jan yo prevwa li a 

 

“Gouvènè Cuomo te mete tout enèji li pou ouvri pòt New York pou biznis epi kreye yon anviwonman 

kote gwo konpayi tankou Corning kapab envesti ak grandi,” te deklare Prezidan, Direktè Egzekitif ak 

Manm Komisyon Empire State Development, Kenneth Adams. “Patenarya Eta New York ak Corning rete 

solid epi nou te kontan travay  annekip ak patenè naneta a ak zòn nou yo pou fè envestisman sa tounen 

yon reyalite.” 

 

Corning se yon prensipal founisè sibstrat seramik selilè ak filt patikil dyezèl pou gwo fabrikan motè 

gazolin ak dyezèl nan monn lan. Konpayi a te envante premye sibstrat seramik selile wot pèfòmans nan 

debi ane 1970 yo ki te tabli standa pou konvètisè katalatik nan monn lan. Corning te devlope filt patikil 

seramik selilè nan lane 1978 pou retire swi nan emisyon motè dyezèl. 

